
BAZA LIGJORE E SHQYRTIMIT

Me datën: 18.10.2023, OE “TSR SH.P.K.”- Prishtinë, ka parashtruar ankesë me nr:
2023/0809, kundër njoftimit për kontratë, kundër njoftimit për dhënie të kontratës ku është
rekomanduar për kontratë OE “TSR SH.P.K.”- Prishtinë, apo kundër anulimit të aktivitetit të
prokurimit, lidhur me aktivitetin e prokurimit: “Furnizim me targa per regjistrimin e
automjeteve” me nr. të prokurimit: "214-22-12927-1-1-1", iniciuar nga Autoriteti Kontraktues
(AK) – MINISTRIA E PUNËVE TË BRENDSHME.Autoriteti kontraktues ka zbatuar
procedur? t? hapur, negocuar, kufizuar, lloji i kontrat?s: pun?, furnizim, sh?rbim, vlera e
parashikuar e kontrat?s: xx,xxx €.Nëse është e përsëritur ankesa, të shënohet se lidhur me këtë
lëndë është nxjerr një vendim i mëparshëm i OSHP - së, më Nr. 2023/0809 i
dt:18.10.2023.Konform nenit 113, 114 të Ligjit Nr. 04 / L - 042, i plotësuar dhe ndryshuar me
Ligjin 04 / L - 237, Ligjin 05 / L - 068, dhe Ligjin 05 / L - 092, Eksperti Shqyrtues i ka
shqyrtuar pretendimet ankimore të OE ankues.

DISPOZITAT E SHKELURA DHE PRETENDIMET ANKIMORE

AK ka shkelur nenin 1 të LPP-së

AK ka shkelur nenin 7 të LPP-së

AK ka shkelur nenin 10 të LPP-së

AK ka shkelur nenin 11 të LPP-së

AK ka shkelur nenin 59 të LPP-së

AK ka shkelur nenin 60 të LPP-së

AK ka shkelur nenin 69 të LPP-së

AK ka shkelur nenin 72 të LPP-së

Pretendimi 1: AK ka shkelur nenin 1 të LPP-së pasi që gjatë administrimit të procedurës së 

prokurimit për “Furnizim me targa për regjistrimin e automjeteve” nuk ka luajtur rol aspak 

aktiv që të siguroj mënyrën më efikase, më transparente dhe më të drejtë të shfrytëzimit të 

fondeve publike, burimeve publike. Kjo ka ndodhur pasi që gjatë vlerësimit të tenderëve 

nuk ka respektuar kërkesat e vendosura tek dosja e tenderit, kërkesat e modifikuara para 

hapjes publike përmes sqarimeve dhe nuk i ka cilësuar si duhet dhe në përputhje me LPP-në 

mangësitë në ofertat e tenderuesve. Si pasojë e kësaj vjen deri te shkelja ku AK përkatësisht 

Zyrtari Kryesor i Prokurimit shpërblen me kontratë një OE të papërgjegjshëm dhe me 

çmimin më të lartë se ne. Ne përpos që kishim çmimin më të ulët për 171,575.36€ në 

krahasim me Grupin e shpallur fitues, ishim edhe kompania me çmimin më të ulët dhe e 

përgjegjshme në të gjitha aspektet sipas kërkesave të dosjes së tenderit.

Krejt këto veprime e shtyjnë AK drejt shkeljes së nenit 1 të LPP-së lidhur me mos 

shfrytëzimin e parasë publike në mënyrë të drejtë, efikase dhe transparente. 

Pretendimi 2: AK ka shkelur nenin 7 të LPP-së pasi që shihet qartë se ka favorizuar 

kompaninë e shpallur fituese dhe na ka diskriminuar neve si kompania me çmimin më të 

ulët dhe që i kishim plotësuar të gjitha kërkesat e AK-së. Kjo ka ndodhur si pasoj e asaj që 

gjatë vlerësimit AK nuk i ka respektuar kërkesat e veta të dosjes ku edhe përkundër 

mangësive në dokumentacion dhe specifika teknike, e trajton si të përgjegjshme ofertën e 

Grupit të OE “EGO ELSA SHPK & Rade Koncar - kontaktori i relei d.o.o.”, ndërsa neve 

edhe pse i plotësonim të gjitha kërkesat dhe kishim çmimin më të ulët, na eliminon si të 

papërgjegjshëm. Kjo tregon haptazi se AK ka shkelur nenin 7 të LPP-së duke bërë trajtim jo 

të barabartë të tenderuesve.

Pretendimi 3. AK ka shkelur nenin 10 të LPP-së pasi që edhe përkundër kërkesës tonë për 

qasje në dokumentet e tenderit të Grupit të OE që AK e ka shpallur fitues, kjo e fundit na e 

ka mundësuar vetëm qasjen e limituar duke u thirrur në një Kërkesë për Sekret Afarist të 

këtij Grupit të OE i cili ka kërkuar që të mbeten sekret Raportet Financiare, Test Raporti 

nga laboratori, Certifikata për folinë dhe ngjyrën e shkronjave si dhe ISO certifikatat. 

Veprimi i tillë i AK-së konsiderohet shkelje dhe mos transparencë totale sidomos kur dihet 

që kërkesa për sekret afarist nuk ishte e plotësuar saktë sipas nenit 11.3 të LPP-së. Ja si 

duket një pjesë e kësaj deklarate që tregon kush duhet mbetur sekret dhe cili është impakti.

Nga kjo po shihet se kërkesa ishte vetëm për dokumente që nuk janë pronë e OE dhe se 

arsyetimi i dëmit që do shkaktohet nga zbulimi i informatave të tilla nuk është dhënë fare. 

Nga ky arsyetim shihet se ky Grup i OE nuk e ka plotësuar këtë dokument si duhet sepse 

nuk ka dhënë fare arsyetim sipas kërkesës së nenit 11.3.3 të LPP-së andaj kur formularët e 

tillë nuk plotësohen si duhet sipas LPP-së, të njëjtit nuk duhet pranuar nga AK-ja. Bazuar në 

nenin 11.3 të LPP-së, AK duhet ta konsideroj një informatë si sekret afarist vetëm nëse 

plotësohen tre kushtet e këtij neni prandaj mos lejimi i qasjes në dokumentacionin e kërkuar 

nga ne ka rezultuar në shkelje të plotë të nenit 10 të LPP-së nga ana e AK-së. Ja edhe 

dëshmitë që ne kemi kërkuar dy here qasje në dokumente dhe AK nuk na ka dhënë qasje 

ashtu siç e parasheh ligji:

Pra edhe pas kërkesës së dytë që të na i dërgojnë këto dokumente, AK nuk na i ka dërguar 

që është një arsye e plotë me dëshmua se AK ka shkelur nenin 10 të LPP-së.

Pretendimi 4. AK ka shkelur nenin 11 të LPP-së pasi që përpos mos respektimit të 

paragrafit 3 të këtij neni, nuk e ka respektuar as paragrafin 4 dhe 5 të nenit 11 të LPP-së. 

Fillimisht i ka konsideruar informatat si sekret afarist pa u plotësuar paragrafi 3 i këtij neni e 

mandej nuk e ka respektua as paragrafin 4 dhe 5 duke mos përgatitur versionin e pastruar të 

dokumenteve. Edhe pse në dosje të tenderit AK e kishte vendosur deklaratën në përputhje 

me paragrafin 6 të nenit 11 të LPP-së, vet AK dhe Grupi i OE nuk e kanë respektuar këtë 

detaj andaj konsiderohet se fshehja e informatave të tilla duke u thirrur në një deklaratë që 

nuk është e plotësuar si duhet sipas nenit 11.3 të LPP-së konsiderohet shkelje e plotë. 

Ligjërisht informatat e tilla nuk e plotësojnë asnjë nga kushtet për tu cilësuar si informata 

sekrete afariste prandaj edhe konstatojmë se AK nuk e ka respektuar nenin 11 të LPP-së. 

Edhe përkundër kërkesës tonë të përsëritur dy herë që të pajisemi me materialin e pastruar të 

tenderit, AK prap nuk e respekton kërkesën tonë dhe atë të ligjit dhe nuk na jep dokumentet 

e tilla. Dëshminë e kësaj e gjeni të bashkangjitur në e-prokurim. Edhe arsyetimi i pabazuar i 

AK-së tek refuzimi i pretendimit tonë se gjoja ata kanë vepruar sipas Rregullores
RRPP�001/2022 nuk qëndron se neni 7.6 i kësaj rregulloreje e përcakton qartë se çka
konsiderohet 

sekret afarist dhe kur duhet pranuar një kërkesë e tillë. Mjafton të shihet kërkesa për sekret 

afarist dhe të krahasohet me nenin 11 të LPP-së dhe nenin 7 të RRPP-001/2022 nga ku 

nxirret lehtë konkluzioni se AK ka shkelur të dy këto dispozita. Ja si e përshkruan detyrimin 

e AK-së kjo rregullore:

Nisur nga kjo, ne kërkojmë nga OSHP që të i trajtoj detalisht këto dokumente që ne nuk i 

kemi pasur në shikim por që kemi bindje të fortë se ato nuk janë në rregull ku gjithashtu të

nxirret vendim që AK ka shkelur nenin 11 të LPP-së.

Pretendimi 5: AK ka shkelur nenin 59 të LPP-së pasi që gjatë vlerësimit dhe krahasimit të 

ofertave nuk ka respektuar kërkesat e paragrafit 4 të këtij neni. Neni 59.4 i LPP-së e thotë 

qartë se:

Autoriteti kontraktues do të konsiderojë një tender si të përgjegjshëm vetëm nëse

tenderi në fjalë është në përputhshmëri me të gjitha kërkesat e parashtruara në 

njoftimin e kontratës dhe në dosjen e tenderit.

Arsyeja pse pretendojmë se AK ka bërë këtë shkelje të nenit 59 të LPP-së është se gjatë 

vlerësimit të tenderit që e ka shpallur fitues nuk i ka respektuar kërkesat e dosjes së tenderit 

siç janë:

Lidhur me këtë tek specifikimi teknik ka qenë edhe kërkesa:

Për ta vërtetuar këtë mos përputhje, mundeni të i shikoni mostrat e ofruara nga ky Grup i 

OE dhe të i kërkoni që të ju sjellë një foli të tillë e cila do duhej trajtuar bashkërisht edhe në

seancën e hapur që do mbahet tek shqyrtimi kryesor në OSHP. Nga aty do të shihet qartë se 

a e plotësojnë kërkesën e AK-së që ndodhet tek pika (9.1&9.2).2 e FDT, tek pika 4 e 

Aneksit 1. Ne gjithashtu kërkojmë një super ekspertizë të mostrës në ndonjë laborator të 

tretë të akredituar dhe kredibil për këtë qëllim sepse raporti i tillë nuk është respektuar nga 

AK edhe pse i kishte evidentuar këto të meta në mostrën e tijë.

Kërkesa tjetër te pika (9.1&9.2).3 e FDT-së ishte që për tabelën e dhënë të dorëzohet Test 

Raporti nga Laboratori apo instituti i autorizuar të cilën sipas pohimeve të AK-së ky Grup i 

OE e ka dorëzuar por që neve nuk na është dhënë në shikim. Po që se shikohet me 

vëmendje, me vet faktin që tabela e tillë nuk posedon shiritat e zi të punuar në të nxehtë 

sipas kërkesës së AK-së, tregon hapur se edhe Test Raporti nuk është në rregull dhe nuk 

është punuar në përputhje me kërkesën e AK-së. Këtë dokument nuk na e ka ofruar AK për 

shikim andaj ne dyshojmë se ky raport nuk është dorëzuar fare, apo edhe nëse është 

dorëzuar, i njëjti posedon mangësi të mëdha për të cilat nuk do duhej pranuar si i rregullt. 

Nisur nga kjo kemi arsye të mendojmë se ky Grup i OE për mungesë të këtij raporti (Test 

Raporti për Targën RKS 01-999-AD) do duhet cilësuar si i papërgjegjshëm. Ne jemi të

bindur se raporti i tillë nuk është në rregull ose mungon fare andaj kërkojmë nga OSHP që 

ta trajtoj më saktë këtë mangësi tek tabela dhe tek Test Raporti ku pas kësaj ta aprovoj 

pretendimin tonë si të bazuar dhe grupin e tillë të OE-ve ta cilësoj të papërgjegjshëm. 

Nga kjo shihet se edhe deklarata e dhënë nga ky grup i OE se gjoja i plotësojnë kërkesat e 

specifikimeve teknike shihet të jetë e rrejshme sepse folia e paraqitur nga ky Grup i OE nuk 

është sipas kërkesave të AK-së dhe të dosjes së tenderit.

Ne posedojmë një Test Raport me nr. 144920228 të OE Rade Koncar - kontaktori i relei 

d.o.o. të siguruar nga një procedurë tjetër e prokurimit e që besojmë shumë se e njëjta është

dorëzuar edhe te kjo procedurë po që AK nuk na ka lënë ta kemi si dokument.

Ky test raport shihet se është lëshuar nga Kompania DEKRA dhe ne kërkojmë nga eksperti 

shqyrtues që pretendimin tonë ta vërtetoj edhe vet dhe të ju drejtohet Laboratorit të

akredituar DEKRA apo personit kontaktues CHRISTJAN Warken me E-Mail: 

christian.warken@dekra.com dhe Telefon +49 681 500180.

Eksperti shqyrtues kërkojmë që të bëjë pyetje se çfarë ka testuar OE Rade Koncar�kontaktori
i relei d.o.o. ne testraportin qe ka prezantuar e qe ne pretendojmë se është test 

Certifikata lëshuar ne emër te RADE Korçar me nr. 14492022. Pastaj të kërkoj një raport 

boletin të detajuar dhe të shikoj a janë testuar produktet e cekura tek pika 10 e dosjes së 

tenderit apo specifikat teknike. Ne e kërkojmë këtë pasi që gjatë bisedës që kemi pasur me 

z.Warken, ky na konfirmon që është testua tabela mostër NMK (Nord Makedonijen dhe ky 

e konfirmon se disponon edhe dëshmitë me foto të targave dhe se nuk është testua targa e 

RKS siç pretendon AK. Këto dëshmi kompania DEKRA i ofron vetëm nëse kërkohen nga 

Institucione kredibile dhe relevante siç është OSHP në rastin e tillë. Pra kërkojmë nga 

eksperti shqyrtues që ta verifikoj saktë testraportin e paraqitur nga OE Rade Koncar -

kontaktori i relei d.o.o. sepse ne dyshojmë që nuk është testuar fare tabela 01-999-AD pasi 

që këtë na e ka konfirmua përmes telefonit personi kontaktues nga laboratori. Ja si duket 

certifikata e tillë që ne besojmë se e njëjta është dorëzuar në këtë tender:

Tek pika (9.1&9.2).5 e FDT-së AK kishte kërkuar që OE të ofrojnë certifikatën ISO 7591 të 

cilën si kërkesë të FDT-së e kishte larguar përmes sqarimeve. Pavarësisht kësaj e njëjta 

kërkesë ka mbetur aktive të pika 10 e Aneksit 1 ku si kërkesë AK e kishte vendosur kështu:

Ky Grup i OE, me që shihet hapur se mostrën e ka dorëzuar me mangësi dhe pa shiritin e 

tillë i cili stampohet në të nxehtë, atëherë lind dyshimi se të njëjtëve u mungon edhe 

dëshmia që këta shirita janë në përputhje me standardin ISO 7591. Me që AK nuk na ka 

dhënë qasjen në këtë certifikatë, ne dyshojmë se ajo nuk ishte në përputhje me kërkesat dhe 

nisur nga kjo kërkojmë nga Eksperti Shqyrtues që ta rishikoj edhe një here vërtetësinë e 

sajë. Ne mbetemi të bindur se ajo nuk i plotëson kushtet e kërkuara ose mundet edhe të 

mungoj fare. Për mungesën e sajë apo parregullsinë e të njëjtës, AK duhet ta cilësoj këtë 

Grup të OE si të papërgjegjshëm. 

Pra për mungese të mosplotësimit të këtyre kërkesave nga FDT-ja shihet qartë se ky Grup i 

OE është dashur të cilësohet si i papërgjegjshëm.

Ky Grup i OE ka edhe mangësi tjera tek plotësueshmëria e kërkesave të specifikimeve 

teknike sipas Aneksit 1. Mangësitë e tilla janë kryesisht tek pika 10 e Aneksit 1. Kërkesat e 

tilla të vendosura tek kjo tabelë duken kështu:

Mangësitë tek shtresa me stampim në të nxehtë i cekëm më lartë.

Duke ju referuar gjithnjë Test Raportit që AK nuk na ka dhënë qasje në të, besojmë se ky 

Grup i OE nuk ka arritur ta plotësoj kriterin e kërkuar që shtresa mbrapa aluminit të targës 

të jetë e mbrojtur me llak transparent. E themi këtë sepse në Test Raportet e siguruara nga 

ne që OE Rade Koncar-kontaktori i relei d.o.o ka dorëzuar në procedurat tjera të prokurimit 

në vendet fqinje siç është TEST CERTIFICATE me no. 14492022 të lëshuar nga 

Dekra Saabrucken, i mungon kjo e dhënë. Lidhur me këtë ne besojmë se Test Raportin e 

njëjtë e ka dorëzuar edhe në këtë proces të prokurimit e që i njëjti nuk e plotëson këtë kriter. 

Dyshimin dhe besimin se ky raport dhe ky kriter nuk janë në rregull tek tenderi i Grupit të 

OE që AK e ka shpallur fitues na e shton fakti që AK nuk na ka dhënë mundësinë ta shohim 

Test Raportin e tillë. Plotësimi i këtij kriteri do duhej konfirmuar tek Test Raporti me tekstin 

që tregon se Alumini posedon mbrapa shtresën me llak transparent për mbrojtje. 

Në Test raportin që OE Rade Koncar-kontaktori i relei d.o.o e kishte dorëzuar në procedura 

tjera e që besojmë se të njëjtin e ka dorëzuar edhe këtu, nuk shihen fare të dhënat për 

testimin e Foljes së bardhë dhe foljes së gjelbër reflektuese e gjithashtu as të targës RKS. 

Këto ishin kërkesa decidive të Aneksit 1 (shih tabelën sipër) të cilat do të duhej të 

dëshmoheshin me Test Raport për tabelën RKS. Ky test raport gjithsesi do duhej të ishte në 

emër të prodhuesit të targës e që ne dyshojmë se Grupi i OE i shpallur fitues nuk e posedon 

fare ose nuk e posedon si të rregullt me të dhënat e kërkuara nga AK. Ne kërkojmë që të 

rishikohet dhe verifikohet edhe një here Test Raporti i tillë nga eksperti ku besojmë shumë 

se do të rezultojë me papërgjegjshmërinë e grupit të OE në fjalë. Po ashtu kërkojmë nga 

OSHP që ta detyroj Grupin e OE të shpallur fitues që në seancën e shqyrtimit kryesor të

sjellë një mostër të folisë së zezë që e ka aplikuar në tabelën e dorëzuar si mostër tek AK me 

të cilën i ka mbuluar shkronjat dhe numrat e zi. Ndërsa nga AK të kërkoj që ta sjellë

mostrën të cilën ky Grup i OE e ka dorëzuar me rastin e tenderimit. Kjo të bëhet për qëllim 

të verifikimit në seancë se a i plotëson tabela e tillë kushtet e kërkuara nga AK, sidomos ato 

që vërehen me syrin e lirë.

Krejt këto veprime të kundërligjshme e shtyjnë AK-në drejt shkeljes së nenit 59 të LPP-së 

ndërsa mangësitë e tilla e bëjnë Grupin e OE që AK e ka shpallur fitues plotësisht të 

papërgjegjshëm.

Përpos krejt këtyre mangësive që i cekëm më lartë, ekzistojnë edhe mangësi tjera që i kemi 

evidentuar tek raporti i forenzikës të cilat tregojnë për mospërputhje të mostrës me kërkesat 

e kërkuara në dosjen e tenderit por që Zyrtari Kryesor i Prokurimit qëllimisht dhe jashtë 

ligjshëm i ka fshehur si detaje.

Fillimisht duhet të theksojmë se si kërkesë e AK-së ishte ajo për vijën virtuale. Kërkesa 

duket kështu:

prodhoj, siguroj dhe furnizoj tabelat e tilla sipas kërkesave të AK-së dh ei njëjti realisht do 

duhej cilësuar i papërgjegjshëm. 

Me gjithë këto mangësi të këtij Grupi të OE, nuk kemi se si të mos mendojmë se AK e ka 

shkelur nenin 59 të LPP-së dhe se Oferta e Grupit të OE të shpallur fitues është plotësisht 

ofertë e papërgjegjshme.

AK nuk ka vepruar sipas nenit 59 të LPP-së edhe kur na ka eliminuar neve nga konkurrenca 

si tenderues i përgjegjshëm dhe me çmim më të ulët. Arsyen pse mendojmë kështu po e 

japim në vazhdim.

20/26

Sipas Letrës standarde për tenderuesin e papërgjegjshëm shihet se ne jemi eliminuar për 

këtë arsye:

Përpos së gjithash ky dokument mund të verifikohet qartë dhe objektivisht sepse njëjti 

ndodhet në tenderin e dorëzuar nga ne. Pra sipas kësaj arsyetimi se Test Raporti nuk është i 

kompletuar dhe alumini nuk është sipas standardit EN AW 1200 H42 nuk qëndron fare dhe 

vlerësimi i AK-së duke na cilësuar si të papërgjegjshëm është në kundërshtim të plotë me 

nenin 59 të LPP-së. 

Edhe ajo që AK po mundohet të na vë në lajthitje duke e ngatërruar prodhuesin e pllakave 

me prodhuesin e tabelave si dhe duke tentuar që prodhuesin e pllakave ta konsideroj si 

laborator testues, është plotësisht jo ligjore madje edhe jo etike. Test Raporti është dashur të 

jetë adresuar prodhuesit të tabelës dhe ashtu e kemi dorëzuar ne sepse prodhues i tabelës 

është vet EHA Hoffmann International GmbH ndërsa NOVELIS është prodhues vetëm i 

pllakës së aluminit. Ngjashëm me këtë i bie sikur testojmë folien e prodhuesit 3M apo 

shtresën për stampim të nxehtë që është e prodhuesit API. 

Pra nga krejt kjo po shihet se konfirmimi i dorëzuar nga ne edhe pse posedon datën më të 

vonshme se hapja publike, ai nuk është dokument por një konfirmim që tregon se pllakat e 

aluminit janë sipas standardit EN AW 1200 H42 dhe se kjo vetëm e përshkruan 

dokumentin/fletën teknike të pllakave të aluminit që posedojnë datën 05.01.2023 e që janë 

testuar para datës së hapjes publike. Pra nuk kemi të bëjmë me dokument por me konfirmim 

të asaj që AK ka kërkuar si sqarim për pasojë të asaj që nuk ka arritur ta kuptoj nga 

dëshmitë që i kishte tek tenderi jonë. 

Sipas kësaj del që ne e kemi dorëzuar Tast Raportin saktë sipas kërkesave të dosjes së 

tenderit, jemi tenderues plotësisht i përgjegjshëm dhe që posedojmë çmimin më të ulët nga 

tenderuesit tjerë të përgjegjshëm e edhe në krahasim me Grupin e OE të shpallur fitues i cili 

në të njëjtën kohë është i papërgjegjshëm.

Përpos krejt kësaj, është i çuditshëm fakti që komisioni i vlerësimit të tenderëve ka 

rekomanduar që tenderi duhet anuluar ndërsa Zyrtari Kryesor i Prokurimit pa e ndryshuar 

fare komisionin e vlerësimit, e merr vet vendimin dhe e përzgjedhë si fitues Grupin e OE 

EGO ELSA SHPK & Rade Koncar - kontaktori i relei d.o.o. Kjo konsiderohet shkelje e 

plotë e procedurave administrative dhe njëkohësisht është në kundërshtim edhe me kodin 

etik pasi që shihet hapur se Zyrtari Kryesor i Prokurimit ka bërë tejkalim të kompetencave 

të përcaktuara me ligj. Kjo e vërteton edhe më shumë faktin që AK ka shkelur plotësisht 

nenin 59 të LPP-së gjatë përzgjedhjes së OE fitues.

Pretendimi 6: AK ka shkelur 60 të LPP-së pasi që si pasoj e asaj që nuk ka respektuar 

nenet tjera që kishin të bënin me vlerësimin dhe sqarimin e tenderëve ka ardhur deri te 

shkelja edhe e nenit në fjalë ku ka shpërblyer me kontratë një Grup të OE që nuk është i 

përgjegjshëm dhe posedon çmimin dukshëm më të lartë se kompania jonë. Këtu shihet qartë 

se nuk është respektuar kriteri tenderi i përgjegjshëm me çmimin më të ulët e që ishte 

dashur që me kontratë të shpërblehet kompania jonë.

Pretendimi 7: AK ka shkelur 69 të LPP-së pasi që edhe për kundër që ka kërkuar certifikata 

lidhur me përgatitjen profesionale të OE, ato nuk i ka respektuar dhe nuk i ka trajtuar si 

duhet. Grupi i OE i cili është shpallur fitues nuk posedon si të rregullta një mori dëshmish 

që i kemi cekur edhe ne pretendimet paraprake andaj me plot kuptim deklarojmë se AK nuk 

ka respektuar nenin 69 të LPP-së lidhur me aftësitë teknike dhe profesionale të OE.

Pretendimi 8: AK ka shkelur nenin 72 të LPP-së pasi që gjatë sqarimit të tenderëve ka 

tentuar të na vë në lajthitje dhe se nuk i ka pranuar sqarimet e ofruara nga ne si të rregullta 

edhe pse ato ishin saktë sipas nenit 72 të LPP-së. AK në kundërshtim me nenin 72 të LPP-së 

dhe në kundërshtim edhe me nenin 38 të RPP-001/2022 po tenton të na e zhvleftësoj sqarim 

e ofruar nga ne duke e konsideruar si dokument dhe duke e atakuar kinse tek data e më 

vonshme se ajo e hapjes publike. Me që konfirmimi i Laboratorit nuk konsiderohet 

dokument dhe se i njëjti fletë për gjendjen para ekzistuese se data e hapjes publike, tregon 

se sqarimi i tillë është në rregull. Bazuar në gjendjen e tenderit tonë, veprimi i tillë i AK-së 

bie ndesh plotësisht me nenin 72 të LPP-së dhe me nenin 38 të RRPP-001/2022.

Pas gjithë këtyre sqarimeve dhe fakteve të ofruara shpresojmë dhe besojmë se OSHP do ta 

shqyrtoj me kujdes ankesën tonë kundër vendimit të AK-së dhe njëherit do ta aprovoj si të 

bazuar duke marr:

V E N D I M

APROVOHET si e bazuar ankesa e Grupit të OE “TSR SHPK & EHA Hoffmann 

International GmbH” lidhur me tenderin “Furnizim me targa për regjistrimin e 

automjeteve” i iniciuar nga MINISTRIA E PUNËVE TË BRENDSHME.

ANULOHET njoftimi mbi Vendimin i AK - MINISTRIA E PUNËVE TË BRENDSHME 

dhe lënda të kthehet në Ri-Vlerësim.

Ri-Vlerësimi të bëhet plotësisht bazuar në kërkesat e LPP-së dhe RRPP-001/2022 si dhe ato 

nga dosja e tenderit ku më pas fitues do duhej që të shpallej Grupi i OE “TSR SHPK & 

EHA Hoffmann International GmbH”.

KRITERET PËR VLERËSIM

Kërkesat e përshtatshmërisë: Dëshmia e kërkuar dokumentare:

a.Operatori ekonomik duhet ti
përmbush  kërkesat mbi
përshtatshmërinë në pajtim
me  Nenin 65 të Ligjit Nr. 04 L-
042 për Prokurimin  Publik të
Republikës se Kosovës, i
ndryshuar dhe  plotësuar me
ligjin Nr. 04 L-237, ligjin Nr. 05
L-  068 dhe ligjin Nr. 05 L-092.

a. Një deklaratë e shkruar nën
Betim, e  nënshkruar nga
tenderuesi duke përdorur  formën
e përcaktuar ne dosjen e tenderit, 
Aneksi 2 (Origjinal).

b.Një dokument nga
Administrata Tatimore e 
vendit tuaj të themelimit, se ju
nuk jeni me  vonesë për
pagimin e tatimeve së paku
në  tremujorin e fundit para
datës së publikimit të 
Njoftimit për kontratë.

b.Vërtetimin nga Administrata
Tatimore  (kopje), duhet të
dorëzohen vetëm nga  tenderuesi
fitues, para publikimit të dhënies
së  kontratës. Dështimi në
dorëzim të Vertetimit  nga
administrata tatimore, tenderi i tij
do të  refuzohet dhe AK do të
vazhdoj me tenderuesin  e listuar
në vendin e dytë, si dhe do te 
konfiskohet sigurimi i tenderit
nëse e njëjta  është kërkuar.

c.Një dokument i lëshuar nga
Gjykata  kompetente apo
autoritetet administrative të 
vendit të themelimit të
tenderuesit, që vërteton se 
tenderuesi i përmbush
“Kërkesat e  pranueshmërisë”
për situatën referuar nenit 65, 
paragrafi 3, i cili duhet të jetë
jo me i vjetër se 3 muaj  para
datës së publikimit të
Njoftimit për  kontratë.

c.Vërtetimin nga Gjykata
Themelore-  Departamenti për
Çështje Ekonomike apo 
autoritetet administrative të
vendit të  themelimit të operatorit
ekonomik (kërkohet  origjinal ose i
vërtetuar noterizuar nga 
institucioni kompetent në vendin
tuaj të  themelimit), duhet të
dorëzohen vetëm nga  tenderuesi
fitues, para publikimit të dhënies
së  kontratës. Dështimi në
dorëzim të Vërtetimin  nga
Gjykata perkatëse, tenderi i tij do
të  refuzohet dhe AK do të vazhdoj
me tenderuesin  e listuar në
vendin e dytë, si dhe do te 
konfiskohet sigurimi i tenderit
nëse e njëjta  është kërkuar.

Kërkesat e
përshtatshmërisë
profesionale

7.1
&
7.2

Përshtatshmëria profesionale Dëshmia e kërkuar dokumentare:

a.Certifikatë e regjistrimit të
biznesit, regjistrimi  si operator
ekonomik në regjistrin profesional, 
komercial dhe ose të korporatës në
vendin tuaj të  themelimit me
Informata mbi biznesin dhe 
veprimtaritë. Për Operatorin
Ekonomik jo  rezident ne Kosove,
nëse shpërblehet me  kontratë,
para nënshkrimit te kontratës,
është i  obliguar qe ta regjistrojnë
përfaqësinë e biznesit  ne
Republikën e Kosovës.

a.Certifikatë e regjistrimit të
biznesit, me  informata dhe
veprimtaritë e biznesit (kopje).

b.Deklarues i TVSH-së, (për
kompanitë  vendore).

b.Certifikata e TVSH-së (kopje).

Kërkesat mbi
gjendjen ekonomike
dhe financiare

8.1
&
8.2

Kapaciteti ekonomik dhe financiar Dëshmia e kërkuar dokumentare:

a.Operatori ekonomik duhet te
ofroje dëshmi te kënaqshme
Autoritetit kontraktues, se
qarkullimi vjetor financiar i OE i
realizuar në tri vitet e shkuara 
2019-2020-2021 kanë qenë jo me
pak se  3,000,000.00 €.

a. Deklaratat Tatimore Vjetore të
dorëzuara në Administratën
Tatimore ose nga vendi i origjinës
(kopje).

Kërkesat mbi
mundësitë teknike
dhe/ose profesionale

9.1
&
9.2

Kapaciteti teknik dhe professional Dëshmia e kërkuar dokumentare:

1.Operatoret ekonomik
pjesëmarrës, duhet të kenë
kontratë/a të përfunduara me
sukses për furnizim me targa për
regjistrim të automjeteve, shuma e
të cilave kanë qenë në vlerë jo me
pak se 500,000.00 € , të realizuar në
tri vjetët e shkuara, para datës së
publikimit të këtij njoftimi për
kontratë.

1. Lista e kontratave, projekteve
me të cilën saktësohen  furnizimet
e përfshira, shumën e kontratës,
datën dhe pranuesin. Listës duhet
ti bashkëngjiten dëshmi kopjen e
certifikatës (certifikatave) ose
referencës, të nënshkruara nga
pranuesi i furnizimeve për
kontratat dhe projektet e cekura
në listë, (kopje).

2.Operatori ekonomik është i
obliguar që për targat me të cilat
ofertojnë duhen ta dorëzojnë një
mostër të targës së rëndomtë e cila
është në përdorim, me dimensione
520 x 110 mm  së bashku me
përshkrimin e specifikimeve teknike.
Nëse nuk dorëzohet mostra dhe
përshkrimi i specifikimeve teknike te
mostrës oferta nuk do te merret ne
shqyrtim dhe do te konsiderohet
oferte e pa përgjegjshme. Mostra
nuk është e obligueshme që ti kenë
masat e  veçanta të sigurisë, por
duhet jenë ne harmoni me 
kualitetin e materialeve për
prodhimin e targave sipas
specifikave teknike te dhëna ne
Aneksin 1 të Dosjes së tenderit.

2. Një mostër të targës me
dimensione 520 x 110mm, sipas
specifikimeve teknike- MOSTRA e
targave  dorëzohen fizikisht para
hapjes se  ofertave,  në një zarf të
mbyllur.

3. Test Raport nga Laboratori apo
instituti i autorizuar i cili, duhet te
dëshmoj që prodhimi i targave
(mostrave) për regjistrim te
automjeteve dhe karakteristikat
teknike te targave janë në përputhje
me standardet ISO 7591 dhe 
specifikimeve teknike te dosjes se
tenderit.

3. Dëshmi e lëshuar nga laboratori
apo instituti i  autorizuar   ( kopje),

AK rezervon te drejten qe te kerkoi
origjinalin e dokumentit me nese e
konsideron te nevojshme)

4. Laboratori/institute i cili leshon
test raportin sipas kerkesen ne nenin
9.1 & 9.2 te pikes 3, duhet te jete i
akredituar nga institucionet perkatse
dhe te jete i pranuar/antarsuar së
paku një nga këto organizatat:       -
Kooperimi Evropian për Akreditim
(EA)    -    Kooperimi ndërkombëtar
laboratorik për akreditim (ILAC)    -   
Forumi ndërkombëtar për akreditim
(IAF).

4.         Çertifikatë ose dokument
tjetër dëshmues (kopje)

AK rezervon te drejten qe te kerkoi
origjinalin e dokumentit me nese e
konsideron te nevojshme)

5.Dëshmi me të cilën dëshmohet që
folia dhe ngjyra e shkronjave është 
kompatibile në pajtim me ISO 7591.

5.         Çertifikatë ose dokument
tjetër dëshmues (kopje),

AK rezervon te drejten qe te kerkoi
origjinalin e dokumentit me nese e

konsideron te nevojshme).

6.Operatori ekonomik duhet të
ofrojë Certifikatën valide ISO
Standard 7591 për prodhimin e
targave retro-reflektive për
automjete motorike dhe rimorkio
(Retro-reflective registration plates
for motor vehicles and trailers).

6. Certifikatën valide ISO Standard
7591 (kopje)

7.Operatori ekonomik duhet të
ofrojë Certifikatën valide ISO
Standard 9001 për menaxhim cilësor
te sistemeve (Quality manage
systems)

7.Çertifikatë valide ISO 9001
(kopje)

8.Operatori ekonomik duhet të
ofrojë Certifikatën valide ISO
Standard 14001 për Sistemet e
menaxhimit mjedisor
(Environmental management
systems).

8.Çertifikatë valide ISO 14001
(kopje)

9. Operatori ekonomik duhet të
ofrojë Certifikatën valide ISO
Standard  27001 për menaxhim te
sigurisë se informacionit
(Information security management).

9.         Çertifikatë valide ISO 27001
(kopje)

Ankesat 32.3 Shëno adresën e AK-së. Referoju nenin 1.1 ne FTD

RAPORTI I KOMISIONI VLERËSUES

INFORMACIONET SHTESË TË MARRA ME ANË TË SQARIME TË KËRKUARA NGA
EKSPERTI SHQYRTUES/TEKNIK

VLERËSIMI SIPAS NENIT 4.1.26 TË LPP

VENDIMET E MËPARSHME TË OSHP LIDHUR ME RASTET E NGJASHME

ARSYETIMI PËR DEVIJIM NGA PRAKTIKA E MËPARSHME

PËRGJIGJE NË PRETENDIMET ANKIMORE TË OE ANKUES - TSR SH.P.K.

Sqarim hyrës: OE ankues përmes ankesës ka ngritur një numër të pretendimeve ankimore, të cilat
pretendime në vazhdim do ti ndajmë në dy grupe, pretendimet ankimore të OE mbi arsyet e
eliminimit të tij, si dhe pretendimet ankimorë kundrejt OE të rekomanduar për kontratë. Vlen të
theksohet se OE I rekomanduar për kontratë është me çmim më të lartë se OE ankues.

Pretendimi nr.1

Arsyeja kryesore e eliminimit të OE ankues sipas AK-së është se ky OE nuk ka ofruar dëshmitë në
pajtim me kërkesat e dosjes. Konkretisht AK pretendon se raporti I testimit me rezultat pozitiv sipas
standardit ISO 7591 për Alumin 1050 H42 ose EN AË 1200 H42.

Po ashtu AK pretendon se dëshmitë nga Novelis janë të papranueshme pasi I njëjti nuk është
laborator, dhe dëshmitë shtesë tjera janë e me datë pas hapjes dhe si të tilla janë të papranueshme.

OE pretendon se I njëjti ka ofruar raportin e testimit në pajtim me standardin ISO 7591, dhe po ashtu
se I njëjti ka ofruar deklaratë/përshkrimit ë produktit nga prodhuesi I shiritave metalik/alumin Novelis
se të njëjtit furnizojmë kompaninë EHA (Anëtar I grupit të OE) me materialin adekuat  Alumin EN AË
1200 H42.

Pas analizimit të dosjes së tenderit, pretendimeve ankimore të OE ankues, dhe njoftimit mbi vendimin
e AK-së, vlerësojmë se pretendimi ankimorë I OE ankues në këtë pikë është I bazuar.

OE ankues në ofertën e tij ka ofruar dëshmi raportin testues në pajtim me standardin ISO 7591 ashtu
si është kërkuar nga AK.

Po ashtu OE ankues në ofertë ka bashkangjitur dëshmi nga prodhuesi I shiritave te aluminit Novelis se
të njëjtit e furnizojnë kompaninë EHA (anëtar I grupit të OE ankues) me alumin EN AË 1200 H42.

Fakti që në raport testues të mungon një detaj si në rastin konkret “EN AË 1200 H42” nuk nënkupton
se produkti nuk e plotëson ose nuk është I përberë nga ky material.

Kjo është konfirmuar nga vet prodhuesi I aluminit NOVELIS se të njëjti t e furnizojnë anëtarin e grupit
të OE ankues me shirita të aluminit  EN AË 1200 H42.

Po ashtu arsyetimi i AK-së se dëshmitë tjera gjatë vlerësimit  janë të papranueshme pasi kanë datë
pas hapjes së ofertave, vlerësojmë se është arsyetim i pabazuar pasi këto dokumente dëshmi shtesë
nuk kanë për qëllim zëvendësimin e dokumentit ekzistues po sqarimin e të njëjtit, dhe dokumenti për
të cilin ofrohen sqarimet ka ekzistuar para hapjes së ofertave.

Bazuar në këto që u cekën më lart vlerësojmë se pretendimet ankimore në këtë pikë janë të bazuara.

Pretendimi nr.2

Pretendimet e OE ankues kundrejt OE të rekomanduar për kontratë sa i përket mostrave, ku OE
ankues pretendon se mostra e OE fitues shiritat nuk e kanë shkronjat RKS, se shkronja janë shtyp me
Sito Shtypje, se shkronja RKS majtas mungojnë, për gjitha këto pretendime ankimore eksperti nuk
mund të jap përgjigje pasi i njëjti nuk ka kapacitet teknik/profesional, dhe analiza e mostrave është
bërë nga Fakulteti teknik, çka ka qenë kërkesë e OSHP-së përmes vendimit paraprak.

Vlerësimi i ekspertit është se rezultat e dala nga Fakulteti teknik duhet të konsiderohen të
pakontestueshme, pasi vet OSHP ka përcaktuar përmes vendimit që pas analizës/rezultateve të
Agjencionit të Forenzikës mostrat duhet të testohen edhe një here.

OE po ashtu pretendon se AK ka ndërruar dëshmitë me rastin e dërgimit të mostrave nga Agjencdioni
i forenzikës në Fakultet teknik, dhe se kjo përbën vepër penale.

Eksperti shqyrtues sqaron se edhe në këtë pikë nuk kemi kapacitet e as kompetencë/autorizim për të
trajtuar një pretendim të tillë, dhe në rast se OE ankues është i bindur se veprime të tilla kanë
ndodhuri njëjti rastin mund ta paraqes pranë organeve kompetente.

OE ankues po ashtu pretendon se i është dhënë qasje e kufizuar në dokumente të OE fitues, dhe
dyshon se OE fitues nuk i ka plotësuar kërkesat për Raport të testimit.

Fillimisht duhet të cekim se pajtohemi në parim me OE ankues pasi dokumente si ISO standardet apo
edhe raportet e testimit kanë mundur së paku ti ofrohen OE ankues në formë të spastruar në pajtim
me dispozitat ligjore në fuqi.

Sa i përket pretendimit se OE fitues i mungon raporti i testimit në pajtim me kërkesa e dosjes, pa
dashur të zbulojmë vet dokumentin në fjalë, sqarojmë se të njëjtin e kemi analizuar dhe konfirmojmë
se është në pajtim me kërkesat e dosjes së tenderit.

Po ashtu OE ankues ka ofruar dëshmi që anëtari i grupit të OE fitues ka kërkuar nga anëtari i grupit të
OE ankues furnizim me targa po për këtë aktivitet të prokurimit, me çka OE pretendon se dëshmohet
se OE i rekomanduar nuk ka kapacitet teknik/profesional për prodhimin e këtyre targave. Për këtë
pretendim OE ankues ka ofruar emailat korrespodencat mes kompanive në fjalë.

Të njëjtat dëshmi gjenden në ankesë të OE ankues dhe  paneli shqyrtues mund ti marr parasysh gjatë
vlerësimit të lëndës dhe vendim marrjes.

REKOMANDIMI I EKSPERTIT SHQYRTUES

Duke u bazuar në sqarimet e lartpërmendura, eksperti shqyrtues i propozon panelit shqyrtues që ankesa
e OE ankues të aprovohet si pjesërisht e bazuar, të anulohet njoftimi për dhënie të kontratës dhe
rekomandon që lënda të kthehet në rivlerësim.

Raporti i ekspertizёs ti dorëzohet:

 Autoritetit Kontraktues – MINISTRIA E PUNËVE TË BRENDSHME
 Panelit Shqyrtues – OSHP
 OE ankues – TSR SH.P.K.

Ilir Halili


